
LE GOUVERNEMENT 
DU GRAND-DUCHÉ DE LUXEMBOURG 
Ministère de l'Intérieur

La Ministre Luxembourg, le 21 février 2020

CHAMBRg DES DEPUTES 
Entrée le:

21 FEV. 20?' Monsieur Marc Hansen
Ministre aux Relations avec le Parlement
Service central de législation
43, bld Roosevelt
L-2450 Luxembourg

Concerne : Question parlementaire n”1730 du 16 janvier 2020 de l'honorable Député Fernand 
Kartheiser concernant l'achat d'un terrain en France par la Ville de Differdange

Monsieur le Ministre,

J'ai l'honneur de vous faire parvenir en annexe la réponse à la question parlementaire sous 
rubrique.

Veuillez agréer. Monsieur le Ministre, l'expression de ma haute considération.

Pour la Ministre de l'Intérieur

Alain Becker
Premier Conseiller de Gouvernement

Boîte Postale 10 L-2010 Luxembourg FAX 221125



Gemeinsam Ântwert vun der Madame Inneministesch, der Madame Ëmweltministesch op 
d'parlamentaresch Fro n*1730 vum Honorabelen Deputéierten Fernand Kartheiser zum Sujet "Achat 
d'un terrain en France par la Ville de Differdange"

Ântwert op d'Fro 1 :

Den Dossier vum Kaf vun Terrainen vun der Gemeng Déifferdeng a Frankraich presentéiert sech haut 
anescht wéi am Maerz 2019. Mëttlerweil ass d'Inneministesch och mam Dossier befaasst ginn. Et 
resultéiert aus enger Délibératioun vum Gemengerot vun der Gemeng Déifferdeng vum 15. Mee 2019, 
dass d'Gemeng décidéiert huet eng promesse unilatérale de vente unzehuelen fir Propriétaire vun 
engem Areal mat verschidde Gebaier um franséischen Territoire ze ginn. Déi Décisioun ass motivéiert 
duerch de Wëllen vun der Gemeng Déifferdeng fir ee grenziwwerschreidende Projet am ekologeschen 
an sozio-ekonomesche Beraich mat de franséische Gemengen Saulnes, Hussigny-Godbrange an 
Herserange ze realiséieren. Et ass festzestellen, datt de Projet vun enger décharge déchets inertes 
changéiert huet. Vu, dass de Projet vun der Gemeng Déifferdeng am kommunalen Interessi ass, a keng 
Contradictioun zu der Lëtzebuerger Gesetzgebung konnt festgestallt ginn, ass d'Délibératioun vum 15. 
Mee 2019 vun der Inneministesch approuvéiert ginn. De lëtzebuergeschen Ausseministère huet am 
Virfeld di franséisch Autoritéiten kontaktéiert an allebéid hu keng Awann gehat.

Den Dossier ass momentan an der Instruktioun an et erweisen sech keng Elementer déi en 
Averstandnis vun der Inneministesch géife verhënneren.

Ântwert op d'Fro 2 :

D'Offalgesetz vun 2012 regelt allgemeng den Traitement, d'Verwaertung an d'Eliminatioun vum Offall. 
Et regelt och den Import an Export vum Offall. D'Gesetz gesait ënnert anerem vir, datt a ville Fall 
d'Prinzipien vun der Autosuffizienz an der Proximitéit unzewennen sinn. Dës Prinzipien gëllen 
obligatoresch fir de Buedemaushub, deen op engem Tipp éliminéiert soll ginn an och fir gemëschten 
Hausoffall, déi an enger Verbrennungsanlag thermesch verwaert ginn.

Fir aner Offall, déi an eng Eliminatioun ginn, kann de Prinzip vun der Autosuffizienz an der Proximitéit 
applizéiert ginn. Hei muss awer gekuckt ginn, ob nët doduerch eng Position dominante vun Aniage hei 
am Land entstoe kënnen.

Fir Offall déi an eng Verwaertung ginn, duerf dëse Prinzip op Grond vun der europaescher Legislatioun 
nët applizéiert ginn.

Donieft ass och ze bedenken, datt fir déi verschidden Offall ze recycléieren oder ze eliminéieren, 
technesch Aniage gebraucht ginn, déi, fir uerdentlech kënnen ze funktionéieren, eng minimal Gréisst 
mussen hunn. Déi Quantitéite vun Offall, déi hei zu Lëtzebuerg ufalen gi meeschtens nët duer, fir 
spezialiséiert Aniagen hei zu Lëtzebuerg konstant ze bedreiwen.

Doraus ergëtt sech, datt Lëtzebuerg och an Zukunft waert Offall am Ausiand muss behandele loossen. 
Am Géigenzuch ginn awer och zu Lëtzebuerg Offall importéiert, fir an der nationaler Industrie 
recycléiert ze ginn. Dëst ass besonnesch de Fall fir d'Stol- an d'Zementindustrie, mee awer och 
verschidde Firmen, déi Plastiksobjeten hierstellen, dëst mat Recyclât dat aus dem Ausiand kënnt.

Den zweeten Deel vun der Fro baséiert op engem abstrakten Gedankekonstrukt ouni Bezuch zur 
Realitéit a kann dofir net beantwert ginn.



Ântwert op d'Fro 3 :

Als Ântwert op d'Fro 3 liwwere mir dem Deputéierten d'Informatiounen déi mir vun der Gemeng 
Déifferdeng krut hunn. D'Pollutioun ass ënnersicht ginn souwait wéi dat op engem Areal vu méi wéi 
115 ha méiglech an raisonnabel ze justifiéieren ass. Expertisen vun de Gebaier hunn erginn, dass keen 
Asbest verschafft ginn ass. D'Gemengenautoritéiten selwer hu Visiten vun de Gebaier a vum Terrain 
gemaach, a punktuell Prasenzen vu verschidden Décheten festgestallt déi vun der Gemeng entsuergt 
ginn. Et handelt sech z.B. ëm Bauschutt, Pneuen, Néonstuben an aner Décheten déi méi oder manner 
liicht ze entsuerge sinn. Et ass dobai ze bemierken, dass iwwer 50 ha vum Terrain an der 
Vergaangenheet landwiertschaftiech genotzt gi sinn, an dass déi Aktivitéit och an Zukunft erhale bleift.

Et lait an der Verantwortung vun der Gemeng Déifferdéng, ze wëssen, wat mat dem Terrain ass, deen 
si a Frankraich kafen. Mir erënneren drun, datt et am konkrete Fall d'Aufgab vun de franséischen 
Autoritéiten ass, ze décidéieren, ob eppes muss sanéiert ginn fir de Fall wou bedenklechen Offall 
deponéiert gi wier.


